
«Թմրամիջոցների և հոգեմետ (հոգեներգործուն) նյութերի գործածման և ապօրինի շրջանառության դեմ պայքարի 2025 թվականի տարեկան ծրագիրը հաստատելու մասին» ՀՀ կառավարության որոշման
 նախագծի ընդունման վերաբերյալ ստացված դիտողությունների և առաջարկությունների 
 
	1.  ՀՀ գլխավոր դատախազություն
	23․09․2024թ․

	
	02/20.4/17664-2024

	1. Նախագծի՝ «4.1 Ռազմավարական ուղղություն 5. Համացանցի միջոցով թմրամիջոցների ապօրինի շրջանառության կանխարգելում» բաժնում նշվում է հետևյալը. «(…)Նկատի ունենալով, որ թմրամիջոցների ապօրինի շրջանառության ընթացքում տեղեկատվական տեխնոլոգիաների կիրառումը լրացուցիչ մարտահրավերներ է առաջ բերում նման դեպքերի բացահայտման տեսանկյունից՝ անհրաժեշտ է ապահովել համացանցում թմրամիջոցների ապօրինի շրջանառությանը հակազդելու համար իրավապահ համակարգի աշխատակիցների պատշաճ տեխնիկական գիտելիքների և կարողությունների առկայությունը, ինչպես նաև համապատասխան նյութական հագեցվածությունը, որը պետք է հիմնվի կարիքների գնահատման վրա։(…):
Նշված կապակցությամբ կրկին անգամ առաջարկվում է խստացնել տեղեկատվական տեխնոլոգիաների միջոցով թմրամիջոցների ապօրինի շրջանառության դեմ քրեաիրավական պայքարի գործիքակազմը, մասնավորապես՝  դիտարկել իրացման նպատակով թմրամիջոցների ապօրինի շրջանառության համար պատասխանատվություն նախատեսող՝ ՀՀ քրեական օրենսգրքի 393-րդ հոդվածի 3-րդ մասում որպես հանցակազմի առանձնապես որակյալ հատկանիշ արարքի կատարումը տեղեկատվական կամ հեռահաղորդակցական տեխնոլոգիաների նախատեսելու հնարավորությունը, ներառյալ համացանցի օգտագործմամբ:
Վերոգրյալի հիման վրա՝ առաջարկվում է Նախագծի 8.2-րդ բաժնով նախատեսված գործողությունների մեջ ներառել հիշյալ օրենսդրական փոփոխությունների իրականացումը, իսկ 21-րդ կետով նախատեսված գործողության շրջանակներում ներառել նաև ՀՀ գլխավոր դատախազության համապատասխան ստորաբաժանման աշխատակիցներին:
	Ընդունվել է։

Նախագծում կատարվել են համապատասխան փոփոխություններ և լրացումներ։ 





	2. Նախագծի՝ «4.3 Ռազմավարական ուղղություն 7. Հանրային ծառայությունում թմրամիջոցների չարաշահման դեմ պայքար» բաժնի 57-րդ կետի և 25-րդ գործողությամբ նախատեսվում է իրականացնել ուսումնասիրություն՝ հանրային պաշտոն զբաղեցնող անձանց և հանրային ծառայողների՝ թմրամիջոցի գործածման պարբերաբար թեստավորում անցնելու պարտականության նախատեսման հնարավորության վերաբերյալ: Նախագծով որպես ռիսկային խումբ դիտարկվել են ոստիկանության ծառայության, դատախազությունում և քննչական մարմիններում ինքնավար պաշտոն զբաղեցնող անձինք:
Այս կապակցությամբ հարկ ենք համարում ներկայացնել որոշ նկատառումներ, որոնց լույսի ներքո առաջարկվում է քննարկել հիշյալ դրույթները Նախագծում թողնելու նպատակահարմարության հարցը: Այսպես.
ՀՀ կառավարության համապատասխան որոշումներով սահմանված են անձի կողմից պետական ծառայողի պաշտոնում նշանակմանը խոչընդոտող ֆիզիկական արատների և հիվանդությունների ցանկը (ԿԱ 15.11.2007թ. թիվ 1348-Ն որոշում), որոնց շարքում է նաև թմրամոլությունը: Միևնույն ժամանակ, «Դատախազության մասին» ՀՀ օրենքի 34-րդ հոդվածի համաձայն՝ դատախազ չի կարող նշանակվել նաև այն անձը, ով դատապարտվել է դիտավորյալ հանցագործության համար՝ անկախ դատվածությունը մարված կամ հանված լինելու հանգամանքից, իսկ անզգույշ հանցագործության դեպքում՝ մինչև դատվածությունը չի մարվելը կամ հանվելը, կամ ունի դատախազի պաշտոնում նշանակմանը խոչընդոտող ֆիզիկական արատ կամ հիվանդություն, կամ ում նկատմամբ դիտավորյալ հանցագործության համար հարուցված քրեական հետապնդումը դադարեցվել է ոչ արդարացնող հիմքով:
Այսինքն, նշված կառուցակարգով ի սկզբանե բացառվում է թմրամիջոցների ապօրինի շրջանառության հետ առնչություն ունեցող, արատավորված անձանց աշխատանքի հնարավորությունը ՀՀ դատախազության համակարգում:
Հիշյալ գործիքակազմի արդյունավետության ցուցիչ է նաև այն փաստը, որ թեև վերջին տարիներին Հայաստանի Հանրապետությունում աճել է թմրամիջոցների և հոգեմետ նյութերի ապօրինի շրջանառության ծավալները, սակայն չեն արձանագրվել դեպքեր, երբ դրանց ներգրավված են եղել ՀՀ դատախազության աշխատակիցներ կամ նախկին դատախազներ, իսկ ավելացող ծավալների դեմ պայքարի արդյունավետությունն ամենևին առաջնայնորեն կապված չէ նշված օրենսդրական նախագծի ընդունման հետ և անգամ դրա ընդունումը որևէ կերպ չի կարող կանխել թմրամիջոցների ապօրինի շրջանառության ծավալների օրեցօր ավելացումը:
Գտնում ենք, որ օրենսդրական նման պահանջի ամրագրումը ոչ միայն կարող է ստվերել թմրամիջոցների և հոգեմետ նյութերի ապօրինի շրջանառության դեմ իրավապահ համակարգի կողմից մինչ օրս իրականացված արդյունավետ պայքարը, այլև անվստահության մթնոլորտ ձևավորել թմրամիջոցների և հոգեմետ նյութերի ապօրինի շրջանառության դեմ ամենօրյա պայքարում ներգրավված աշխատակիցների կողմից իրականացվող մասնագիտական գործունեության նկատմամբ:
	Ընդունվել է։

Նախագծում կատարվել են համապատասխան փոփոխություններ և լրացումներ։ 

	2. ՀՀ ազգային անվտանգության ծառայություն
	23.09.2024թ․

	
	N 7/3-1543

	«Թմրամիջոցների և հոգեմետ (հոգեներգործուն) նյութերի գործածման և ապօրինի շրջանառության դեմ պայքարի 2025 թվականի տարեկան ծրագիրը հաստատելու մասին» ՀՀ կառավարության որոշման նախագծում առաջարկվում է ներառել Կառավարության 2023թ. սեպտեմբերի 28-ի N 1671-Լ որոշմամբ հաստատված Հայաստանի Հանրապետությունում թմրամոլության և թմրամիջոցների ապօրինի շրջանառության դեմ պայքարի 2024 թվականի տարեկան ծրագրի 5-րդ կետով նախատեսված, ՀՀ պետական սահմանի անցման կետերում և մաքսային հսկողության գոտիներում հսկողության մեխանիզմների կատարելագործման վերաբերյալ միջոցառումը։ 
	Չի ընդունվել։

Ինչպես նշվել է նախագծում, դրանով հաստատվող՝ 2025 թվականի տարեկան ծրագիրն արտացոլում է 2025 թվականից մինչև 2027 թվականները այս ոլորտում պետական քաղաքականության մեկնարկը և ներառում է հիմնական ուղղություններն ու խնդիրները, որոնց ուղղությամբ աշխատանքները պետք է լինեն շարունակական նշված երեք տարիների ընթացքում։ Ըստ այդմ, նախագծում ներառվել են այն գործողությունները, որոնց կատարման ժամկետը Թմրամիջոցների գործածման և ապօրինի շրջանառության դեմ պայքարի ռազմավարությունից բխող 2025-2027 թվականների գործողությունների ծրագրի նախագծով 2025 թվականն է։ Ըստ այդմ, պետական սահմանի անցման կետերում մաքսային ծառայության թմրամիջոցների հայտնաբերման տեխնիկական հագեցվածության բարելավումը չի նախատեսվել սույն նախագծով, քանի որ դրա կատարումը 2025-2027 թվականների գործողությունների ծրագրով նախատեսվել է 2026-2027 թվականների ընթացքում։ 

	3. ՀՀ ֆինանսների նախարարություն
	23․09․2024թ․

	
	01/34-1/20038-2024

	ՀՀ ֆինանսների նախարարությունը ՀՀ փոխվարչապետի գրասենյակի ղեկավարի ս.թ. սեպտեմբերի 19-ի N 02.1/02.12/32196-2024 գրությամբ ներկայացված՝ «Թմրամիջոցների և հոգեմետ (հոգեներգործուն) նյութերի գործածման և ապօրինի շրջանառության դեմ պայքարի 2025 թվականի տարեկան ծրագիրը հաստատելու մասին» ՀՀ կառավարության որոշման նախագծի վերաբերյալ առարկություններ չունի։
	Ընդունվել է ի գիտություն։ 

	4. ՀՀ առողջապահության նախարարություն
	-

	
	-

	
	Պատասխան չի ստացվել։


	[bookmark: _Hlk178176475]5. ՀՀ արդարադատության նախարարություն
	23․09․2024թ․

	
	/27.1/37942-2024

	1. Նախագծի նախաբանում հղում  է կատարված նաև «Թմրամիջոցների և հոգեմետ (հոգեներգործուն) նյութերի մասին» օրենքի 53-րդ հոդվածին, որի 1-ին մասի 12-րդ կետի համաձայն՝ տարեկան ծրագիրը ի թիվս այլնի ներառում է տեղեկանք թմրամիջոցների և հոգեմետ (հոգեներգործուն) նյութերի արտադրության և օգտագործման (այդ թվում՝ բժշկական, գիտական, ուսումնական, փորձագիտական, օպերատիվ հետախուզական և անասնաբուժական նպատակներով) վերաբերյալ: Մինչդեռ, Նախագծում բացակայում է նշվածի վերաբերյալ տեղեկություն, այլ միայն Նախագծի հավելվածի 53-րդ կետում նշված է, որ Հայաստանի Հանրապետությունում գրանցված չեն սինթետիկ թմրամիջոցների արտադրության դեպքեր:
	                       Չի ընդունվել։
ՀՀ տարածքում առգրավված սինթետիկ թմրամիջոցները գրեթե ամբողջությամբ ներկրվում են արտերկրից: Վերջին տասը տարիների ընթացքում 2023 թվականին ՀՀ տարածքում հայտնաբերվել է սինթետիկ թմրամիջոցների արտադրման մեկ լաբորատորիա, որտեղ պատրաստվում էր մեֆեդրոն տեսակի թմրամիջոց:
   ՀՀ տարածքում շրջանառվող բնական ծագման թմրամիջոցները /կանեփ, մարիխուանա/, բնակլիմայական պայմաններից ելնելով, հիմնականում պատրաստվում են ՀՀ գրեթե ողջ տարածքում աճող կանեփի մշակաբույսից` տնայնագործական եղանակով չորացնելու միջոցով:
   Միևնույն ժամանակ, վերջին տարիներին նկատվում է արտերկրից մարիխուանա տեսակի թմրամիջոցի ներկրման դեպքերի աճ:


	2. Միջոցառումների ծրագրի 4-րդ, 21-րդ և 25-րդ կետերի պատասխանատու/համակատարողներ սյունակում «Քննչական կոմիտե» բառերից հետո անհրաժեշտ է լրացնել «(համաձայնությամբ)» բառը, նույն սյունակի 25-րդ կետում «Գլխավոր դատախազություն» բառերից հետո ևս անհրաժեշտ է լրացնել «(համաձայնությամբ)» բառը:
	Ընդունվել է։

Նախագծում կատարվել են համապատասխան փոփոխություններ։ 

	3. Միջոցառումների ծրագրի 14-15-րդ կետերը «թմրամիջոցների» բառից հետո լրացնել «, հոգեմետ (հոգեներգործուն) նյութերի, դրանց պատրաստուկների, պրեկուրսորների, խիստ ներգործող կամ թունավոր նյութերի» բառերով՝ հաշվի առնելով այն, որ ՀՀ քրեական օրենսգրքի 40-րդ գլուխը կրում է «Թմրամիջոցների, հոգեմետ (հոգեներգործուն) նյութերի, դրանց պատրաստուկների, պրեկուրսորների, խիստ ներգործող կամ թունավոր նյութերի օրինական շրջանառության դեմ ուղղված հանցագործությունները»: 
	Ընդունվել է։

Նախագծում կատարվել են համապատասխան փոփոխություններ։ 

	        4. Հաշվի առնելով, որ ՀՀ քրեական օրենսգրքով արդեն իսկ նախատեսված է անվտանգության միջոցների վերաբերյալ կարգավորում, որն իրենից ենթադրում է նաև բժշկական բնույթի հարկադրանքի միջոցները՝ առաջարկում ենք Միջոցառումների ծրագրի 15-րդ կետով նախատեսված միջոցառման փոխարեն նախատեսել այնպիսի միջոցառում, որի նպատակը լինի անվտանգության միջոցների գործնական կիրառության արդյունավետության գնահատումը:
	Չի ընդունվել։

ՀՀ քրեական օրենսգրքով նախատեսվող՝ բժշկական բնույթի հարկադրանքի միջոցները ներառում են՝
ա. հոգեբույժի մոտ արտահիվանդանոցային հսկողություն և հարկադիր բուժում,
բ. ընդհանուր հսկողության հոգեբուժական բաժանմունքում հարկադիր բուժում,
գ. հատուկ տիպի հոգեբուժական բաժանմունքում հարկադիր բուժում։
Միաժամանակ, նախագծով նախատեսվող գործողությամբ ենթադրվում է թմրամիջոցների գործածման խանգարումներ ունեցող անձանց համար բուժում և սոցիալական վերականգնման ծառայություններ ստանալու պարտականության նախատեսում։ Նման բուժումը շատ ավելի լայն ծառայություններ է ենթադրում, քան հոգեբուժական բուժումն է և ենթադրում է նարկոլոգի, ինչպես նաև անհրաժեշտության դեպքում այլ նեղ մասնագետների ներգրավվածությունը։ 

	6. ՀՀ քննչական կոմիտե
	25․09․2024թ․

	
	01/22/300136-2024թ․

	Առաջարկություններ չկան։
	Ընդունվել է ի գիտություն։




